
Надзея Пятроўна Салейка
       У Слоніме жыве незвьчайная жанчына - народны майстар Надзея Пятроўна Салейка (у дзявоцтве - Сунцова). Родам яна з хутара Лешна. Базавую адукацыю атрымала ў Міжэрыцкай сярэдняй школе. 3 2002 года - член Саюза майстроў народнай творчасці Рэспублікі Беларусь.
Мастацкія здольнасці Надзеі - ад бацькі, Сунцова Пятра Іванавіча. Гэта ён, звычайны селянін, заняты бясконцай працай у калгасе і на асабістай гаспадарцы, не скарыўся пад цяжарам быту і тварыў, тварыў. Кожную вольную хвіліну маляваў, вьшільваў, вырэзваў. I, як бы адчуваючы свой кароткі век, вучыў сваю адзіную дачушку бачыць прыгожае навокал, жыць сярод мітусні і не пакарацца ёй. Практычна бацька і быў яе першым мастацкім кіраўніком, бо ў час вучобы ў Міжэрыцкай школе спецыяліста па выяўленчаму мастацтву не было. Iхоць Надзейка ахвотна ўдзельнічала ў розных школьных і раённых конкурсах, спецыяльных ведаў у яе было небагата.Было тое, штоперадаецца нябачным, але і самым нашейным шляхам - генетычна. Мабыць, бацькаважаданнебачыць дачку мастаком бьлонастолькі моцным, штодазволіла пераадолецьусеабставіны і выканацьпрадпісанае звыш.
Бацьку не суджано было нават парадавацца бліскучаму паступленшо дачкі ў Мінскае мастацкае вучылішча імя Глебава - вядучай сярэдняй спецыяльнай установы рэспублікі.
Працаваць прыехала ў Слонім на фабрыку мастацкіх вырабаў. Восем гадоў аддала цікавай працы. Аднак чагосьці ёй не хапала. Iкалі аднойчы на выставе ў Мінску ўбачыла знаёмыя з дзяцінства гліняныя вырабы, убачыла ўнутраным зрокам мастака, зразумела, чаго не хапае яе душы. Яна літаральна захварэла глінай. Куды б ні ішла, што б ні рабіла - перад вачыма яна: такая падатлівая, такая цёплая, такая ўдзячная. Яшчэ нічога не ведаючы пра яе, вось такой уяўляла. I не памылілася. Хоць нямала прапусціла праз пальцы розных па складу глін, пакульзнайшла самую прыдатную для сваёйзадумы.
